
Disgwylir i chi astudio’r ddrama o safbwynt

• Perfformiwr
• Cynllunydd
• Cyfarwyddwr

----------------------------------------------------------------------------------------------------------------------------

N.B.

Mae’r term ‘spastic’ a ddefnyddir yn y ddrama bellach yn derm hanesyddol. Erbyn heddiw, ni 
chaiff ei ddefnyddio i ddisgrifio cyflwr tebyg i un Joe. Yng nghyfnod y ddrama, roedd yn derm 
a ddefnyddiwyd i ddisgrifio parlys yr ymennydd (‘cerebral palsy’). Yn 1951, crëwyd y Spastics 
Society: elusen i godi arian ar gyfer y rheiny oedd yn dioddef o’r afiechyd. Er nad ydym yn 
defnyddio’r term bellach; fe fydd yn cael ei ddefnyddio yn y nodiadau pan yn trafod elfen o’r 
ddrama a’r cyd-destun hanesyddol.

----------------------------------------------------------------------------------------------------------------------------

Mae A Day in the Death of Joe Egg yn ddrama bwerus sy’n tarddu o brofiadau’r dramodydd 
o fagu plentyn ag anghenion dwys. Mae’n archwilio profiad mam a thad wrth iddynt fagu eu 
merch anabl, Josephine.

Mae Josephine yn dioddef o barlys ar yr ymennydd. Ers ei genedigaeth, nid yw wedi gallu 
symud na siarad ac yn aml mae’n dioddef o ffitiau difrifol. Mae’r tad, Bri (athro) yn dibynnu ar 

CYFLWYNIAD

hiwmor dywyll iawn wrth iddo geisio dygymod â’r sefyllfa. Mae’r fam yn parhau i obeithio ac i 
nyrsio Josephine.

Yn act gyntaf y ddrama mae’r fam a’r tad yn perfformio golygfeydd sy’n cyflwyno cyd-destun 
cyflwr Josephine i’r gynulleidfa. Mae’r golygfeydd yn eithaf trist oherwydd yr hiwmor tywyll. Yn 
yr ail act mae’r gynulleidfa’n cwrdd â chwpl priod arall (Freddie a Pamela), ynghyd â mam Bri 
(Grace). Cawn sefyllfa dywyll a chwithig mewn ystafell fyw, ble daw’r straen o fagu Josephine 
i’r amlwg. Mae triniaeth di flewyn ar dafod Nichols o anabledd yn creu syndod a chwerthin 
anghyfforddus yn y gynulleidfa.

CYNYRCHIADAU O’R DDRAMA

• 1967 - Agorodd yn y Citizens Theatre, Glasgow 
• 1968 - Symudodd i’r West End ac yna i Broadway 
• 1972 - addasiad ffilm
• 1985 - Cynhyrchiad newydd ar Broadway
• 2001 - Cynhyrchiad newydd yn y West End – New Ambassadors Theatre gyda Clive   
 Owen yn chwarae Bri. 
•  2002 - fersiwn deledu, gyda Eddie Izzard yn chwarae Bri
• Symudodd y cynhyrchiad hwn i’r Comedy Theatre (erbyn hyn caiff ei adnabod fel yr   
 Harold Pinter Theatre) yn 2001 gydag Eddie Izzard yn chwarae Bri. Aeth i Broadway yn   
 2003
• 2011 - Cafodd y ddrama ei llwyfannu, unwaith eto gan y Citizens Theatre, Glasgow,   
 gyda Miriam Margolyes
• 2013 – Cynhyrchiad gyda Ralph Little fel Bri (ar daith ar hyd Prydain)
• 2013 – Cynhyrhiad off-off-Broadway 

CYD DESTUN CELFYDDYDOL A CHYMDEITHASOL

• Cafodd y ddrama ei gwrthod gan sawl theatr yn y West End. Gyrru’r ddrama i Glasgow   
 oedd yr unig ddewis oedd ar gael i Nichols, os oedd am ei gweld ar lwyfan proffesiynol.
• Ar ddechrau’r cynhyrchiad, ac i geisio gwneud y ddrama’n fwy derbyniol i 
 gynulleidfaoedd y cyfnod, cyflwynwyd band ar y llwyfan i ychwanegu at y teimlad o   
 vauderville.
• Cytunwyd i roi rhybudd am gynnwys a iaith y ddrama ar ddechrau bob perfformiad, yn y   
 rhaglen ac o fewn unrhyw ddeunydd marchnata.
• Nodwyd yn glir fod y cynnwys a’r testun o natur tabŵ, hynny yw  presenoldeb plentyn   
 gydag anghenion dwys.
• Er i’r ddrama ddod yn agos iawn at gael ei gwahardd gan y Lord Chamberlain, fe    
 ddatblygodd yn llwyddiant mawr.  
• Datblygodd dechnegau oedd yn heriol ar y pryd yn y theatr Brydeinig e.e. Sheila a Brian  
 yn siarad yn uniongyrchol gyda’r gynulleidfa.

Roedd Joe Egg yn allweddol yn y broses o droi’r Glasgow Citizens yn theatr a ddaeth yn 
adnabyddus am fod yn arbrofol a dewr. Daeth mor enwog a rhai o’r theatrau yn y West End.

Cafodd y ddrama ei hysgrifennu yn 
yr 1960au. Mae hyn yn rhoi cyfle 
i’r disgyblion archwilio’r cyfnod 
cyffrous hwn. Mae gwahaniaethau 
sylweddol rhwng byd yr 1960au 
a’r byd heddiw ac mae’n bwysig 
cydnabod hyn wrth geisio 
llwyfannu’r ddrama heddiw.

BYD Y DDRAMA

1967

Roedd America yn parhau i frwydro yn Vietnam, daeth ralïau heddwch yn amlwg ar y 
strydoedd ac ar gampws prifysgolion. Collodd y paffiwr Muhammad Ali ei deitl fel pencampwr 
y byd oherwydd iddo wrthod brwydro yn Vietnam. Ym Mhrydain, daeth edrychiad newydd 
yn ffasiynol, wrth i’r model Twiggy ddod yn adnabyddus. Daeth sgertiau mini a gwallt byr yn 
boblogaidd iawn. Daeth Discotheques yn boblogaidd, yn enwedig yn y dinasoedd megis 
Llundain, Manceinion a Lerpwl. Parhaodd y Beatles i fod yn boblogaidd iawn a cafodd yr 
albwm Sgt. Pepper’s Lonely Hearts Club Band ei ryddhau. Roedd yn gyfnod y summer of 
love - dechreuodd llawer yn eu harddegau arbrofi gydag alcohol, cyffuriau a rhyw gan wrando 
ar gerddoriaeth megis The Grateful Dead, Jefferson Airplane a The Byrds. Crëwyd ffilmiau ar 
gyfer y bobl ifanc hyn: The Graduate, Bonnie and Clyde a Cool Hand Luke. Yr oedd yn gyfnod 
ble roedd mwy a mwy o bobl yn berchen ar deledu (du a gwyn a lliw), a cafwyd rhaglenni 
newydd fel The Fugitive a The Monkees.  

CEFNDIR

PRYDAIN: 

Digwyddiadau hanesyddol 1967
• Pasiwyd y Ddeddf Erthyliad (Abortion Bill)
• All You Need is Love, y Beatles yn y siartiau
• Achos difrifol iawn o Glwy y Traed a’r Genau 
• Cyflwynwyd y breathalyser
• Cafodd Donald Campbell ei ladd yn ceisio torri ei record cyflymder dŵr  
• Dangoswyd pennod gyntaf y rhaglen deledu The Prisoner
• Damwain erchyll Hither Green 
• Lawnsiwyd y QE2 
• Radio 1 ar yr awyr
• Trychineb Awyr Stockport 

Rhaid ystyried y cyd-destun hanesyddol os am lwyfannu’r ddrama yn y cyfnod gwreiddiol.

Cyd-destun cymdeithasol, hanesyddol a chelfyddydol y ddrama

Actor Cyfarwyddwr Cynllunydd

- dealltwriaeth o fyd y ddrama

- dealltwriaeth o’r celfyddydau

- dealltwriaeth o gonfensiynau     

  cymdeithasol y cyfnod a’u  

  heffaith ar y cymeriadau 

- dealltwriaeth o’r digwyddiadau   

  hanesyddol a’u heffaith ar  

  gymdeithas (cymeriadau) 

- sut mae’r uchod yn effeithio’r  

  cymeriadau

- dealltwriaeth o fyd y ddrama

- dealltwriaeth o’r fframwaith  

  gymdeithasol

- dealltwriaeth o’r digwyddiadau  

  hanesyddol a’u heffaith ar fyd  

  y cymeriadau

- adwaith i’r ddrama yn yr  

  1960au

- adwaith posibl cynulleidfa  

  gyfoes 

- dealltwriaeth o fyd y ddrama

- dealltwriaeth o’r celfyddydau  

  a’r gymdeithas

- effaith y cyfnod ar y cynllun  

  set/gwisgoedd

- ffasiynau’r cyfnod

- arddull a décor y cyfnod

- cyd-destun gweledol y cyfnod

 ‘Play runs into trouble with censor’
 ‘Citizen’s play brings taboo out into the open’

Cyn i’r ddrama agor yn y Citizens, roedd y sensoriaid yn pryderu llawer am y cynnwys. Ar 
ôl llawer iawn o drafod, penderfynwyd y gellid llwyfannu’r ddrama ond bod rhaid cynnwys y 
datganiad isod ar bob deunydd marchnata ac ar y rhaglenni theatr:

 The Citizen’s feel obliged to warn the public that thus play deals with the case 
 of a chronically retarded child and that not only the subject but the 
 extraordinary way it is treated may possibly give offence. However such 
	 is	the	honesty	of	this	play,	and	so	grounded	in	it	in	first-hand	experience	that 
 we believe it entirely vindicates its production in our theatre.’

Roedd y ddrama yn llwyddiant mawr ac yn rhan allweddol o sefydlu’r Citizens’ Theatre yn 
fangre arbrofol a chyfoes iawn.

Geiriau’r beirniaid theatr:

 Mr. Nichols has not written a tragedy but a very clever, vehement, voluble, 
 witty protest, which is not the same thing.
         Christopher Small, The Herald

 Some people may be initially offended by the idea of a retarded spastic 
 child being the basis for a funny play. Once such prejudices have been 
 overcome everyone should agree that Peter Nichols’ ‘A Day in the Death 
 of Joe Egg’ given its world premiere at the Citizen’s last night is one of the 
 most original, perceptive and brilliant plays by any modern dramatist… 
 The play is directed by Michael Blakemore, whose depth of understanding, 
	 vivid	imagination	and	flair	for	naturalistic	acting	assures	that	the	production 
 could not be bettered.
         Paul Foster, Evening Times

Y CYNHYRCHIAD GWREIDDIOL 

 “To think,” said someone behind me “that you can laugh and not feel guilty.” 
 But that is what is so marvellous about Peter Nichols’ new play…: you can 
 and do laugh, and the laughter turns to awfulness of the thing into something 
 nearly normal, like almost any other everyday problem.
       Cordelia Oliver, The Manchester Guardian

YMCHWIL PELLACH:

Gwybodaeth am y cynhyrchiad gwreiddiol o archif y Citizens Theatre:
http://bit.ly/2bZZBKO

Erthygl o The Herald (2011) gan gynnwys cyfweliad gyda’r dramodydd, Peter Nichols:
http://bit.ly/2bYcg1s

Mae’r ddrama’n dangos fod gofalu am blentyn gydag anghenion dwys yn gallu bod yn her 
enfawr. Mae Bri a Sheila yn ceisio dygymod â’r her trwy chwarae rôl a chreu cymeriadau a 
bywyd ffug ar gyfer Joe. Erbyn heddiw, mae llawer mwy o ddealltwriaeth ynglŷn â chyflyrau 
meddygol, megis parlys yr ymennydd. Yng nghyfnod y ddrama, ychydig oedd y ddealltwriaeth 
a’r cymorth oedd ar gael i rieni a dioddefwyr. Mae araith Pamela yn archwilio agwedd 
cymdeithas tuag at blant â chyflwr tebyg i barlys yr ymennydd. Mae’n agwedd galed a            
di-drugaredd.

PARLYS YR YMENNYDD (CEREBRAL PALSY)

Mae’n derm sy’n cwmpasu sawl cyflwr niwrolegol. Mae’n tarddu o nam ymenyddol sy’n 
effeithio ar y system nerfol ac yn deillio o nam ar yr ardal sy’n rheoli’r cyhyrau. 

SYMPTOMAU 

Gan amlaf, daw’r symptomau’n amlwg yn ystod tair mlynedd gyntaf bywyd plentyn. 
Symptomau megis -

• cyhyrau stiff neu lipa (hypotonia) 
• cyhyrau gwan 
• symudiadau na ellir eu rheoli 
• balance and co-ordination problems 

Mae’r symptomau yn unigryw i’r dioddefwr. Gallent fod yn ddifrifol neu yn llai amlwg. Mae 
rhai yn dioddef yn enbyd (fel Joe yn y ddrama) eraill yn gallu byw gyda’r afiechyd a llwyddo i 
wireddu sawl tasg/her.

Er fod ambell ddioddefwr yn profi anawsterau lleferydd a chyfathrebu, nid yw’r cyflwr yn 
effeithio gallu ymenyddol na gallu academaidd o gwbl. 

CYFLWR JOE 

PWYSIGRWYDD DEALL Y CYFLWR WRTH LWYFANNU’R DDRAMA:

• Mae dealltwriaeth o’r cyflwr a’i effaith corfforol a seicolegol yn hanfodol wrth  
 berfformio neu gyfarwyddo rôl Joe a’i rhieni. Yn enwedig yr effeithiau corfforol  
 a lleisiol.

• Mae’n bwysig sicrhau fod ymateb eraill i Joe yn gredadwy ac yn arddangos  
 tueddiadau’r cyfnod. 

•  Bri a Sheila yw ei rhieni. Maent yn gofalu amdani’n ddyddiol ac mae’n straen  
 enfawr ar eu perthynas. Grace yw ei mam-gu ac mae’n amlwg ei bod wedi  
 hen arfer â Joe a’r cyflwr.

 
•  Mae ymateb Freddie a Pam yn gorfod bod yn wahanol i ymateb y tri uchod.  

 Maent yn ffrindiau teuluol ac yn cwrdd â Joe am y tro cyntaf.

• Er bod tua pum deg mlynedd ers ysgrifennu’r ddrama, ac er bod agwedd  
 at anableddau wedi datblygu’n llawer mwy positif, mae agweddau o’r ddrama  
 sy’n parhau’n anodd i gynulleidfaoedd wylio. Rhaid ystyried sut y bydd  
 cynulleidfa gyfoes yn ymateb i gyflwr Joe wrth feddwl am lwyfannu’r ddrama? 



A DAY IN THE DEATH OF JOE EGG g a n  P E T E R  N I C H O L S 

TA G  U G / S A F O N  U W C H  D R A M A \ \  ©  W J E C  C B A C  L t d  2 0 1 6

ACT UN:

Mae Bri (arlunydd amaturaidd ac athro anfodlon) a’i wraig Sheila yn byw yn Llundain. Mae 
ganddynt un plentyn, sef merch o’r enw Joe. Mae Joe yn dioddef o barlys yr ymennydd ac yn 
gaeth i gadair olwyn. Ni all siarad ac ni all symud heb gymorth ei rhieni - mae’n rhaid iddynt 
ei chario o le i le. Ar ddechrau’r ddrama mae Joe yn ddeg oed. Mewn golygfa agoriadol fer, 
cyn i’r golau ddod ar y llwyfan, mae Bri yn ceryddu (reprimand) disgyblion. Yna mae’n gadael 
a daw’r golau ar y llwyfan gan ddatgelu’r set ar gyfer y ddrama - ystafell fyw, cartref Sheila 
a Bri yn Llundain yn yr 1960au. Mae’r tŷ yn gyfforddus a phleserus ond yn amhersonol iawn 
oni bai am ddwy elfen - mae dau baentiad gan Bri ar y wal, thema’r Gorllewin Gwyllt. Mae 
hefyd esiamplau o agwedd Sheila at y byd - mae’n caru anifeiliaid/byd natur - aderyn mewn 
cawell, pysgod mewn tanc a phlanhigion. Daw prawf arall o’r cariad tuag at natur wrth i Sheila 
ddechrau siarad - mae’n symud cathod o’r ffordd wrth iddi ddod o’r gegin i’r ystafell fyw. 
Ychydig cyn y Nadolig fe ddaw Bri gartref o’r ysgol. Mae’n amlwg wedi cael llond bol o waith 
ac o fywyd. Dengys y sgwrs rhwng Bri a Sheila ei bod hi wedi dod i dermau â chyflwr Joe, yn 
fodlon gofalu amdani ac yn dal i obeithio y daw newid byd i’w merch. Mae Joe yn cyrraedd y 
llwyfan. Mae’n cael ei gwthio gan nyrs ac mae mewn cadair olwyn. Caiff ei lleoli yng nghanol y 
llwyfan - hi yw canolbwynt y ddrama ac mae Nichols am i’r gynulleidfa ei gweld yn glir. Y mae 
angen cymorth arni i eistedd i fyny a’r cyfan all ddweud yw “Aaah.” Mae Bri a Sheila yn ofalus 
iawn ohoni. Mae’n amlwg fod gofalu am Joe yn rhan o’u bywydau. Maent yn ymdopi trwy’r 
hiwmor tywyll a’r chwarae rôl. Mae hwnnw hefyd, bellach, yn ffordd o fyw.

Yn hwyrach yn yr act maent yn cofio eu priodas, genedigaeth Joe ac yna’r amser pan ddaeth 
y ddealltwriaeth nad oedd yn blentyn ‘normal’ (geiriad y ddrama). Mae’r atgofion yn cael 
eu harddangos trwy gyfres o waith rôl, sy’n cynnwys golygfeydd am ddoctoriaid di-ddim a’r 
weinidogaeth ddi-ofal. Daw yn amlwg fod Sheila yn credu taw cosb yw’r afiechyd, oherwydd ei 
bod yn disgwyl Joe cyn iddi briodi. Mae’r act yn gorffen wrth i Bri a Sheila adael. Mae Joe yn 
neidio o’i chadair ac yn sgipio, dawnsio a chanu cyn gwahodd y gynulleidfa i wylio’r ail act.

PLOT

ACT DAU:

Mae’r ail act yn digwydd yn hwyrach yn ystod yr un dydd. Mae Sheila yn dychwelyd o ymarfer 
â chwmni theatr amaturaidd. Daw ei chyfaill Freddie a’i wraig gartref gyda hi. Roedd Freddie 
yn yr ysgol gyda Bri ac mae’n eithaf cyfoethog gan  ei fod wedi etifeddu llawer o arian gan 
aelod o deulu. Mae’n teimlo’n euog am hyn ac oherwydd hynny mae’n cyfrannu llawer o’i 
gyfoeth i elusennau gwahanol. Yn ystod dechrau’r act, mae Freddie yn awgrymu y dylai Bri a 
Sheila ystyried rhoi Joe mewn sefydliad. Mae’n gwneud hyn er eu lles nhw. Neu o leiaf, dyna 
mae’n gredu ar y pryd. 

Mae gwraig Freddie, Pamela yn mynd gam ymhellach, trwy droi at y gynulleidfa a nodi y dylent 
ladd Joe - ewthanasia. Ni all Pamela weld pwrpas o gwbl i fywyd Joe ac mae’n casáu edrych 
arni.

Daw Grace (mam Bri) ar y llwyfan. Mae hi yn fwy goddefgar ac, fel Sheila, wedi derbyn y 
sefyllfa. Mae wedi gwau cardigan i Joe. Mae Grace yn beio Sheila am holl broblemau ei mhab 
a’i hwyres. Nid oes sail i’r cyhuddiadau, dim ond gwyn y gwêl y fran ei chyw.

Yn ystod yr act hon fe gaiff Joe ffit ddifrifol. Aiff Pamela a Freddie i’r fferyllydd i brynu 
meddyginiaeth. Mae Grace yn rhy brysur i sylwi rhyw lawer ac mae Sheila yn rhedeg o le i le 
yn edrych am yr hen feddyginiaeth. Yn ystod yr holl symud mae Bri yn penderfynu rhoi Joe yn 
yr oerni, gyda’r gobaith y bydd yn fferru a marw. I ddechrau mae’n ei gadael yn yr ardd; ond 
mae hynny’n rhy greulon ac aiff i’w nhôl. Mae’n cyfaddawdu ac yn ei gadael yn sedd gefn ei 
gâr. Erbyn i’r lleill ddychwelyd fe ddywed Bri: ‘it’s all over’ - mae’n credu y bydd Joe wedi marw. 
Aiff i’r car, mae Joe yn oer iawn ond mae’n parhau i anadlu. Caiff ei hebrwng i’r ysbyty. 
Mae’r olygfa olaf yn fyr. Mae’n digwydd y bore canlynol ac mae Bri, Sheila a Joe gartref 
unwaith yn rhagor. Mae Sheila yn parhau i fod yn oddefol - nid yw am drafod na chydnabod 
beth ddigwyddodd y diwrnod cynt ac mae’n parhau i wneud cynlluniau  - gallent gymryd 
gwyliau, rhoi Joe mewn gofal hyd nes dychwelyd... 

BRIAN (BRI) 

Athro, 33 oed o Fryste. Mae’n gomedïwr celfydd, er 
fod yr hiwmor yn dywyll iawn. Gall ddynwared eraill: y 
dynwared, yr hiwmor a’r gwatwar yw ei ffordd o ddelio 
gyda cyflwr Joe a sefyllfa’r teulu.

Mae ei dymer yn wael ac ar adegau mae’n genfigennus 
o’r holl sylw y mae Sheila yn ei roi i Joe. Yr oedd, ar 
un adeg, yn arlunydd dawnus. Er hynny, mae sefyllfa bresennol y teulu wedi lladd unrhyw 
ddelfrydau artistig a oedd ynddo. Mae’n casáu bywyd ac yn casáu ei swydd. Mae’n athro di-hid 
a di-feddwl. Cred Bri fod Duw yn chwaraewr rygbi sy’n dioddef o iselder! 

Mae Bri yn sinigaidd iawn. Nid yw’n derbyn unrhyw lygedyn o obaith ynglŷn â chyflwr, neu 
ynglŷn â dyfodol Joe. Nid yw’n deall pam fod rhaid i Joe fyw. Ar ddiwedd y ddrama mae’n 
gweithredu ac yn ceisio helpu Joe i farw (ewthanasia). 

SHEILA 

Gwraig Bri. Mae’n 35 oed. Mae’n weithgar a phrysur. Yn 
ogystal â gofalu am Bri a Joe mae hefyd yn ddiwyd ofalu 
am lu o anifeiliaid anwes a phlanhigion tŷ. Mae degawd 
o ofalu am Joe wedi ei gadael yn flinedig a di-hiwmor. 
Mae’n ystyried/astudio ymddygiad eraill ac yn credu mewn 
seicoleg a phŵer yr is-ymwybod. 

Teimla euogrwydd am gyflwr Joe - mae’n credu fod y ffaith iddi gael rhyw gyda sawl person 
yn ystod ei harddegau/ugeiniau cynnar, ynghyd a’r ffaith ei bod yn disgwyl Joe cyn priodi wedi 
arwain at gyflwr Joe. teimla ei fod yn gosb am ei hymddygiad flaenorol. Er nad oes gan Sheila 
gydymdeimlad tuag at natur hunan druenus Bri, mae’n cyd fynd gyda’r elfennau o hiwmor 

CYMERIADAU

dywyll a chwarae rôl. Nid yw’n sinigaidd fel Bri. Mae’n casáu sinigrwydd ei gŵr. Mae Sheila yn 
parhau i gredu y daw iachâd, ac y bydd Joe, un diwrnod, yn ferch abl a hapus. 

JOSEPHINE (JOE) 

Merch 10 oed sy’n dioddef o barlys yr ymennydd. Mae 
Joe yn ferch bert, sy’n edrych fel petai dim yn bod. Ni all 
symud na chreu mynegiant ac mae’n dioddef o epilepsi. 
Mae ei chyhyrau a’i choesau/breichiau yn stiff ac mae’n 
rhaid iddi gael cymorth i eistedd yn ei chadair. Mae angen 
gofal parhaol arni o safbwynt bwydo, glanhau a mynd i’r tŷ 
bach. Mae golwg wag, di-emosiwn ar ei wyneb ac mae’n 
gruddfan yn aml. Mae’n treulio bob dydd mewn ysgol ar 
gyfer plant ag anghenion: yn y cyfnod cafodd ei alw’n ‘school for spastics’. 

FREDDIE UNDERWOOD 

Ffrind coleg Bri. Mae’n llwyddiannus o safbwynt swydd a 
chyflog, yn sosialydd ac yn gyfarwyddwr theatr amaturaidd. 
Mae’n ddyn dedwydd ac yn edrych yn hŷn na thri deg 
tri. Mae’n ffrind da, ac yn eiddgar i helpu Brian a Sheila. 
Mae’n resymegydd (rationalist) ac yn credu’n gryf mewn 
cyfraith a threfn. Cred fod yr holl chwarae rôl (ymgais Bri 
a Sheila i ddelio gyda chyflwr Joe) yn beryglus. Mae’n 
ymladd gyda Brian wrth iddynt drafod ewthanasia - mewn 
theori mae’n gwybod ei fod yn hollol anghywir. 

PAMELA UNDERWOOD 

Gwraig Freddie. Mae’n osgeiddig a ffasiynol iawn. Edrychiad 
a safle yw popeth i Pamela. Mae’n casáu unrhyw beth ‘N.P.A.’ 
(not physically attractive) ac oherwydd hyn mae’n casáu Joe. Ni 
all deimlo unrhyw dosturi tuag ati. Ni all ddirnad pam fod Freddie 
am helpu Bri a Sheila. Ei gŵr, ei thri plentyn a’r bywyd perffaith y 
mae’n fyw yw popeth i Pamela. Mae’n fenyw hunanol iawn. 

GRACE 

Mam Bri, mam-gu Joe. Mae’n weddw, chwe deg pump oed. 
Mae’n hoff o batrwm ac o brysurdeb dydd i ddydd. Dyna sy’n ei 
chadw yn ei iawn bwyll. Mae pethau bach bywyd yn bwysig iddi 
ac yn rhoi siâp i’w bod. Er ei bod yn sgwrsio’n ddiddan ac i’w 
gweld yn hapus mae Grace, fel ei mhab, yn dioddef cyfnodau o 
iselder ac mae tymer wael ac eratig iawn ganddi. Mae’n falch o’r 
hyn mae wedi aberthu er lles ei mab a’i wyres. Cred fod Sheila 
yn fam ac yn wraig wael.

Mae sawl thema gwahanol yn cael ei archwilio yn y ddrama.

ANABLEDD

Dyma un o brif themâu’r ddrama. Mae’r prif gymeriad yn dioddef o’r cyflwr parlys yr ymennydd 
(cerebral palsy). Mae cyflwr Joe a’r ffaith ei bod yn llwyr ddibynnol ar ei rhieni am ofal yn un 
o themâu canolog y ddrama. Yn y testun caiff ei chadair olwyn ei osod yng nghanol y llwyfan. 
Hi, a’r cyflwr a’r effaith ar eraill o’i chwmpas yw canolbwynt y ddrama. Mae’n wynebu’r blaen 
ac felly mae’r gynulleidfa yn ei gweld yn glir trwy gydol y ddrama. Ni chawn anghofio Joe na’r 
cyflwr. Gwyliwn a beirniadwn agwedd eraill tuag ati:

 We look at her and we wonder – how would it feel to be her; what would it be 
 like to be responsible for her? The questions are not glibly resolved.  

Clare Brennan, Review, Liverpool Playhouse,2013. 

Mae Nichols wedi llwyddo i roi llais unigryw i bob cymeriad. Mae bob un â barn benodol am 
gyflwr Joe. Mae’r ffaith eu bod yn siarad yn uniongyrchol gyda’r gynulleidfa yn rhoi cyfle iddynt 
ddatgan eu barn yn glir. Mae hefyd yn gyfle i’r gynulleidfa ddeall eu gwahanol safbwyntiau 
o ddechrau’r ddrama ymlaen. Mae hyn yn hynod wir am Pamela, sy’n credu’n gryf taw 
ewthanasia yw’r unig ateb.

Mae Joe yn datblygu’n drosiad. Mae’n cynrychioli anabledd ac agwedd cymdeithas tuag ato. 
Mae Bri a Sheila yn ceisio dygymod trwy hiwmor. Nid oes agwedd benodol gan Grace, mae 
i’w gweld yn derbyn y sefyllfa ac yn bwrw ymlaen â’i bywyd. Mae Freddie yn ceisio darganfod 
ffordd ymlaen ac yn awgrymu ambell un i Brian. Nid yw Bri yr un mor obeithiol a’i ffrind. Mae 
Pamela eisiau gweld Joe yn marw. Er gwaethaf eu hagweddau gwahanol, mae’r tri cymeriad 
o’r un farn: mae angen i Brian a Sheila gael gwared ar Joe er mwyn gallu byw bywyd mwy 
cyffredin, arferol.

THEMÂU

	 It’s	difficult	to	see	that	attitudes	to	extreme	disability	have	improved	much	since	Peter		  
	 Nichols	first	wrote	his	ground-breaking	black	comedy	inspired	by	the	experience	of		  
	 bringing	up	his	own	brain-damaged	daughter	in	the	1960s.	Despite	the	intervening 
 decades we are still coming to terms with the issue – no matter how much we might 
 have been moved at the triumphant spectacle of the Paralympics last summer.

Jonathan Brown, Review,  Liverpool Playhouse, 2013

EUOGRWYDD 

Mae’r cymeriadau’n teimlo’n euog iawn. Mae Sheila yn teimlo’n euog am gyflwr Joe. Mae’n 
credu fod y ffaith iddi gael rhyw gyda sawl person yn ystod ei hareddegau/ugeiniau cynnar a’i 
hofn o fod yn fam, yn gyfrifol am salwch Joe. Teimla ei fod yn gosb am ei hymddygiad flaenorol.  
Mae’r euogrwydd hwn yn arddangos barn ac ymateb cymdeithas y cyfnod. Roedd nifer yn 
credu taw cosb am gamweddau cynharach y rhieni ydoedd anabledd. Mae’r euogrwydd 
ynghyd â’i theimladau mamol yn ei gwneud yn amddiffynnol iawn o Joe.

Mae Pam yn gwrthod teimlo’n euog am gasáu Joe. Ni all edrych arni heb deimlo’n sâl. Mae’n 
gwybod na all ddatgan y farn hon ar lafar; mae rheolau cymdeithas yn ei rhwystro. Er hynny, ni 
theimla euogrwydd am eu teimlo. Teimla Freddie yn euog fod ganddo gymaint o arian - mae’n 
sosialydd. Mae felly yn cyfrannu llawer at elusennau er mwyn lleddfu ychydig ar ei gydwybod 
sosialaidd. Mae eisiau helpu eraill a ceisia gynnig cymorth, cyngor ac arian iddynt. 

Daw euogrwydd Bri i’r amlwg wrth iddo frwydro i guddio ac i gael gwared ar ei deimladau tuag 
at Joe, ei ferch. Teimla’n gymysg tuag ati - mae hi’n gyfrifol am ddistrywio ei fywyd. Mae ei 
weithredoedd trwy gydol y ddrama yn wrthgyferbyniol. Mewn sawl golygfa mae’n gofalu’n dyner 
amdani. Mewn golygfa arall mae am ei lladd trwy ei gadael allan yn yr oerni. 

CYFRIFOLDEB 

Thema ganolog arall yn y ddrama yw cyfrifoldeb. Mae Joe yn llwyr ddibynnol ar ofal Sheila 
a Bri ac ni fydd diwedd ar hyn, hyd nes ei bod yn farw. Mae’r ddau wedi gofalu amdani am 
ddegawd ac mae Sheila, yn enwedig, wedi aberthu ei bywyd i fod yn gyfrifol am ei merch. 
Mae Grace, yn yr un modd, wedi aberthu llawer i ofalu am ei mab, Brian. Hyd yn oed o fewn y 
golygfeydd ffantasi, mae Bri a Sheila wedi creu bywyd i Joe ble maent yn ymwybodol iawn o’r 
hyn mae hi’n fwynhau/ddim yn fwynhau. Maent hyd yn oed yn gofalu amdani o fewn y byd ffug 
hwn. Deallwn yn fuan iawn fod Joe yn ddibynnol ar feddyginiaeth i reoli’r ffitiau ac mae Sheila 
yn poeni’n enbyd pan nad yw’r feddyginiaeth o fewn cyrraedd. Mae eu gofal am eu merch yn 
aberth mawr - maent hyd yn oed yn newid ei chewyn. Y gofal hwn, a’r cariad a ddangosir at 
Joe sydd yn peri syndod enfawr i’r gynulleidfa ar ddiwedd y ddrama, pan mae Bri yn ceisio rhoi 
terfyn ar fywyd ei ferch. Mae’n gwrthgyferbynnu’n llwyr gyda’r gofal mae wedi ei dderbyn hyd at 
y weithred hon.

Mae goblygiadau theatrig i’r gofal - rhaid i’r actor sy’n chwarae Joe gael ei chario i bob man a’i 
lleoli’n ofalus ar y llwyfan. Mae moment bwerus iawn pan mae Sheila yn cario Joe i’r llwyfan, 
wedi araith ddamnïol Pamela. Mae cyfrifoldeb Sheila tuag at ei merch yn amlwg ac yn weledol 
iawn i’r gynulleidfa yn y rhan yma o’r ddrama. 

JOE - ALEGORI  

Mae amryw wedi awgrymu y gallai Joe fod yn alegori. Gall gynrychioli sawl peth ar y llwyfan. 
Gellid ystyried hyn wrth drafod sut i lwyfannu’r ddrama yng Nghymru gyfoes neu ym Mhrydain. 

Er enghraifft, fe allai gynrychioli:

•   Y wlad - (Lloegr yn nhermau’r ddrama wreiddiol) - mae Freddie yn datgan fod ‘the   
 whole  country giggling its way to disaster’ 
•   Cristnogaeth  - mae cyfeiriadaeth rheolaidd at y Nadolig ac yn Act 2 clywir côr yn canu   
 yn yr esgyll – ‘Draw yn Ninas Dafydd Frenin’. Mae Bri a Sheila wedyn yn canu “I  
 Orwedd Mewn Preseb”
•   Academia - mae Bri yn sinigaidd iawn am ei addysg ef a Freddie, ac am ei yrfa fel  
 athro. 

Yn y cyfnod ble ysgrifennwyd y ddrama roedd y wlad mewn cyflwr gwael. Yn enwedig o 
safbwynt addysg a chrefydd - roedd cwymp mawr yn y modd yr oedd y ddau gorff yn effeithio 
cymdeithas. Mae Joe, fel y cyrff hyn wedi ei thorri mewn sawl ffordd. Mae wedi ei chaethiwo 
ac ni all symud ymlaen a datblygu (fel y wlad a’i chyrff hynafol). Mae rhieni Joe, yn enwedig Bri 
wedi colli eu ffydd a’u lle o fewn cymdeithas.  

Defnyddir sawl arddull theatr gwahanol o fewn strwythur y ddrama. Mae Nichols yn nodi’r 
arddulliau wnaeth ddylanwadu arno wrth greu’r ddrama:

BRECHT: 

Mae bob cymeriad yn siarad yn uniongyrchol â’r gynulleidfa. Y cymeriadau, nid yr actorion 
sydd yn torri’r bedwaredd wal yn y ddrama hon. Maent yn trafod fel eu cymeriadau, yn 
hytrach na rhoi eu barn/eu safbwynt fel actor. Fel yng ngwaith Shakespeare, mae Nichols yn 
gadael iddynt rannu eu hofnau, breuddwydion a’u teimladau mewn modd gonest iawn gyda’r 
gynulleidfa. Deallwn wybodaeth am Joe a’i chyflwr ac am hanes y teulu hyd at y pwynt hwn yn 
y ddrama. Deallwn hefyd, beth yw barn y cymeriadau eraill tuag at Joe ac mae araith Pamela, 
yn enwedig, yn anodd iawn i’w wylio a’i glywed.

Pa effaith mae’r cyfarch uniongyrchol hwn yn gael ar y gynulleidfa?

• Beth sy’n ddisgwyliedig o gynulleidfa wrth i gymeriad eu cyfarch yn uniongyrchol?
• Yw teimladau’r gynulleidfa tuag at y cymeriadau, yn newid wedi iddynt eu clywed yn  
 rhannu eu meddyliau gyda nhw?
• A fydd y cyfarch uniongyrchol hwn yn effeithio’r dewis o lwyfan, arddull set, arddull  
 perfformio?

ARDDULLIAU THEATR

DRAMA DDOMESTIG:

Yn y cyfnod pan grëwyd y ddrama yr oedd dramâu domestig (‘kitchen sink dramas’) yn 
boblogaidd iawn ac yn fodd o rannu ac addysgu cynulleidfa am eu cymdeithas. Heb y cyfarch 
uniongyrchol; drama ddomestig yw Joe Egg. Gwyliwn deulu yn ceisio dod i dermau gyda’r 
tensiwn a’r straen o fagu plentyn gydag anghenion dwys. Mae’r ddrama wedi ei lleoli mewn 
safle ddomestig: cartref Bri a Sheila. Mae fel petai’r cyfarch uniongyrchol yn rhoi caniatâd i ni 
wylio sefyllfa breifat iawn.

• Sut mae’r gynulleidfa’n teimlo wrth wylio’r teulu, yn enwedig y momentau mwy preifat   
 e.e. ffit Joe?
• Beth yw’r gwahaniaeth o safbwynt effaith ar y gynulleidfa rhwng hiwmor Act Un a  
 thywyllwch cynyddol Act Dau? 
• Pa deimladau a ddeffrir yn y gynulleidfa wrth wylio sefyllfa Bri a Sheila?
• Mae’r golygfeydd, oni bai am y cyfarch uniongyrchol, yn real a naturiol iawn. Sut mae  
 hyn yn effeithio’r cynllunydd llwyfan? Sut mae cyfarwyddwr yn sicrhau fod y golygfeydd  
 yn real ac yn cael effaith emosiynol ar y gynulleidfa?

COMEDI (STAND UP):

Mae hwn yn gonfensiwn i helpu’r gynulleidfa dderbyn ac ymateb i hiwmor ddu iawn y ddrama. 
Mae’n dechneg sy’n rhoi caniatâd iddynt ymateb a chwerthin. Pan oedd Eddie Izzard yn 
chwarae Bri, rhoddwyd rhyddid iddo ryngweithio gyda’r gynulleidfa a datblygu’r elfennau stand 
up yn y ddrama. Defnyddiodd ei sgiliau fel comedïwr i sicrhau ei fod yn creu deialog gyda’r 
gynulleidfa - roeddent yn chwerthin ar yr hiwmor dywyll iawn o fewn y ddrama. Trwy chwerthin 
roeddent yn gwrando a dechrau deall sefyllfa Bri.

• Beth yw’r sgiliau angenrheidiol i actor sy’n chwarae Brian? 
• Oes rhaid castio comedïwr/wraig?



A DAY IN THE DEATH OF JOE EGG g a n  P E T E R  N I C H O L S 

TA G  U G / S A F O N  U W C H  D R A M A \ \  ©  W J E C  C B A C  L t d  2 0 1 6

FFARS: 

Yn Act Dau ceir adegau o ffars pur. Mae’r symud a’r gweithredoedd a welir ar y llwyfan yn fwy 
na bywyd go iawn ac mae’r actorion yn symud i arddull ffars wrth i’r cymeriadau ryngweithio’n 
gyflym gyda’i gilydd. 

• Beth yw effaith yr adrannau hyn ar y gynulleidfa?
• Rhaid sicrhau castio actorion amryddawn gyda set o sgiliau theatrig eang. Mae sawl  
 arddull actio yn cael ei ddefnyddio yn y ddrama.
• Sut fyddech yn cyflwyno’r ddrama i gwmni o actorion newydd? Beth fyddai’r weledigaeth  
 fel cyfarwyddwr?

Yn ogystal ȃ’r uchod mae hefyd elfennau o Vaudeville a Music Hall yn y ddrama. Byddent 
yn arddulliau poblogaidd yng nghyfnod gwreiddiol llwyfannu’r ddrama. Oherwydd yr elfennau 
hyn, roedd angen band bychan yn y cynyrchiadau cyntaf. A fyddech yn cadw’r band mewn 
cynhyrchiad cyfoes? Pa mor bwysig yw’r elfennau hyn mewn cynhyrchiad mwy modern?

I archwilio effaith y technegau hyn, dylid ystyried y dramâu isod:

The Entertainer (1957)   John Osborne
A Taste of Honey (1958)   Sheelagh Delaney
Oh, What a Lovely War! (1963)  Joan Littlewood and Theatre Workshop

BYWGRAFFIADOL: 

Fe wnaeth Nichols seilio’r ddrama ar ei brofiad o fagu merch ag anghenion dwys. Mae wedi 
ysgrifennu sawl erthygl am hyn, ac mae ei waith yn ddiddorol iawn. Mae Sheila wedi ei seilio 
ar ei wraig Thelma, a Joe wedi ei seilio ar ei ferch, Abigail. Mae hyn yn rhoi dyfnder a realiti 
pellach i’r ddrama.

Isod mae darn o ddyddiadur Nichols o’i lyfr ‘Diaries	1969	-	1977’ (Nick Hern Books).

	 July	17th	1969:	‘Poor	Abo	(Abigail),	our	parcel	of	damaged	goods,	lives	on,	despite		  
 repeated promises. The doctor who delivered her has never spoken to us from that 
 day to this. The Euthanasia Bill which I supported, was defeated in the Lords and the 
	 Times	rejoiced.	Our	next-door	neighbour,	Doctor	Alan	Norton	-	in	his	book	New 
	 Dimensions	in	Medicine	-	agrees.	In	person	he	told	me	it	would	do	no	more	harm	than 
 good to alter the vague conditions in which doctors are able to help the dying out of their 
 misery.
 
	 All	right,	I	argued,	but	it’s	in	places	like	Hortham	(Abigail’s	residential	hospital)	that	one 
 looks for courage and mercy from the outside world.
 
 What’s easier than to sweep those poor idiots under the carpet and forget them? 
 By sustaining such lives, society is relieved of the guilt of their deaths...

Ar Fai 11eg, 1971 gwelwyd y geiriau isod yn The Times.

 Nichols, Abigail, eldest daughter of Peter and Thelma, at Hortham Hospital, Bristol.  
	 Funeral	Friday,	Canford	cemetry:	Family	flowers	only.	Donations,	if	required,	to	the 
 hospital.’

Fel yn achos y mwyafrif o ddramâu, mae sawl ffordd gwahanol o lwyfannu’r ddrama hon. 
Dylid ystyried:

Lleoliad:   Llundain, 1960au
Set:    Ystafell fyw bleserus a chyfforddus 
Safle gymdeithasol:  Teulu dosbarth canol 
Nifer o gymeriadau:  Chwech
Themâu:   (Gweler uchod) 
Arddull:   Naturiolaidd gydag elfennau gwrth-naturiolaidd.                                                                        
Tymor:                               Agos at y Nadolig

SIÂP A GWEDD Y LLWYFAN:

• Proscenium Arch - set bocs traddodiadol (ystafell fyw) 
• Llwyfan Gylch  - i gynrychioli fod Bri a Sheila wedi eu carcharu gan y sefyllfa 
• Llwyfan Traws - i gyfoethogi’r berthynas rhwng y gynulleidfa a’r cymeriadau 
• Llwyfan Gwth  - i wthio’r gynulleidfa yn agosach at y sefyllfa, yn agosach at Joe 

Gall y themâu a’r cynnwys esgor ar ffyrdd eraill o lwyfannu’r ddrama: symbolaidd, 
minimalistaidd... 

LLWYFANNU’R DDRAMA

Dyma eiriau  Max Jones
Cynllunydd

A Day in the Death of Joe Egg
The Citizens Theatre, Glasgow, yn 2011

‘It’s	important	to	always	refer	back	to	the	content,	to	explore	the	specifics	of	the	play	and	the	
characters	primarily,	whilst	simultaneously	keeping	an	eye	on	the	broader	context	(in	this	case	
the	mid-sixties).	For	example,	I	don’t	feel	the	visual	world	of	the	play	is	quite	what	we	might	
commonly recognise as the sixties from magazines, i.e. Twiggy, psychedelia, ‘swinging sixties’. 
The	environment	is	far	more	day	to	day;	this	is	a	middle	class	family	in	difficult	circumstances	
and	of	fairly	limited	financial	means.	Homes	are	very	personal	spaces	and	it’s	very	important	
they primarily reference the inhabitant’s life choices, circumstances and style as well as the 
eras. This is a play that spends a lot more time looking in than it does looking out.’

 ‘I wasn’t alive in the sixties and although it wasn’t that long ago, this ‘contemporary’ play is 
now a period piece. I tried to create a ‘visual world’ in which I could immerse myself when 
starting to work on the designs. This took the form of many photocopied images from art books, 
the internet and other archives which I compile into a series of reference folders which then 
become the foundations of my visual work. These occasionally might be referred to as ‘mood 
boards/books’	-	a	collection	of	styles,	shapes	and	coloured	images,	textures,	anything	from	any	
medium that might help to inspire not only myself, but those around me working on the project.’

Mae Devlin hefyd yn trafod cynllun llwyfannu Joe Egg ar gyfer cynhyrchiad Llundain (2001) a 
Broadway (2003) 

http://bit.ly/2bYdTMX

Yn yr erthygl hon, mae hefyd modd darganfod y canlynol:

• Cyflwyniad i gynhyrchiad Broadway 
• Cyfweliad gyda  Laurence Boswell, y cyfarwyddwr
• Gwybodaeth bellach am y dramodydd
• Gweithgareddau adolygu a darganfod arddulliau llwyfannu

Clawr: Mark Benton a Finn Atkins; Robert Day. Heb lwyddo i olrhain yr hawlfraint. A fyddech 
cystal â chysylltu â ni os chi yw deiliad yr hawlfraint.

Mark Benton a Finn Atkins; Robert Day. Heb lwyddo i olrhain yr hawlfraint. A fyddech cystal â 
chysylltu â ni os chi yw deiliad yr hawlfraint.

© Simon Annand

Heb lwyddo i olrhain yr hawlfraint. A fyddech cystal â chysylltu â ni os chi yw deiliad yr 
hawlfraint.

Connolly Photo, http://connollyphoto.nyc/

Freddie Underwood. Heb lwyddo i olrhain yr hawlfraint. A fyddech cystal â chysylltu â ni os chi 
yw deiliad yr hawlfraint.

©Simon Annand

Llun gan Pete Le May o gynhyrchiad A Day in the Death of Joe Egg at the Citizens Theatre, 
2001.

A Day in the Death of Joe Egg yn y Liverpool Playhouse, llun gan Trinity Mirror, 
http://www.trinitymirror.com

Drew Baumohl, http://www.drewbaumohl.co.uk/

CYDNABYDDIAETH

Gwnaethpwyd pob ymdrech i gysylltu â deiliaid hawlfraint y deunyddiau, ond os oes unrhyw 
beth wedi’i hepgor, neu unrhyw beth yn anghywir, rhowch wybod i ni er mwyn i ni allu gwneud 
y cywiriadau angenrheidiol. 


